
				It is ier yn ’e moarn.

				Yn it greidlân stiet in ko. 

				Dat is Ferona. Se is gers oan it iten.

				Ferona is fleurich en bliid.

				It gers is sacht en soppich. Hearlik! 

				Om har hinne is alles prachtich grien.

				Mar it bliidst wurdt Ferona fan boer Bo.

				Dy komt alle dagen twa kear om har te melken.

				Moarns en jûns.

				Sjoch, dêr komt er al oan. 

				Boer Bo sjokt troch it gerslân.

				Hy prottelet: ‘It is ek alle dagen itselde. 

				Wekker wurde, fan bêd ôf, de ko melke …’ 

				It gers is in prachtich grien flierkleed. 

				De boer sjocht it net.

				De fûgels fluitsje o sa moai. 

				Boer Bo lústeret net. 

				Hy tinkt allinnich mar oan wat er dwaan moat. 

				Dat is alle dagen itselde.

				Boer Bo lûkt rêstich oan de oeren fan it jaar. 

				Strieltsjes molke spuitsje yn de amer.

				‘Myn molke is moai oranje hjoed,’ seit Ferona.

				Boer Bo skoddet mei de holle.

				‘Oranje? It is wyt,’ seit er, ‘do makkest wer in grapke!’

				Ferona laket.

				Dan freget de boer: 

				‘Hoe komt it datsto altyd sa fleurich bist?’ 

				‘Ik betink dingen dy’t net kinne. Dat is leuk!’ 

				‘Wat in ûnsin!’

				‘Nee hear, je wurde der bliid fan. Do kinst dat ek wol!’

				‘Ik wurd net bliid fan oranje molke.’

				‘Wat seist dan fan blau gers? En in griene sinne?’

				‘Pfff … larykoek, ik sjoch it al foar my.’

				‘Hiel goed! Knipperje no ris mei dyn eagen?’

				Bo suchtet ris djip, mar hy knipperet toch mei de eagen … 

				Echt wier, ynienen is it gers blau en de sinne grien. 

				Hoe bestiet it!

				‘Sjochst wol! It wurket!’ 

				Ferona skatteret it út fan wille.

				‘Kletspraat,’ grommelet de boer. ‘It is toch net echt.’

				Hy pakt de folle amers en rint werom nei de pleats.

				‘Bliid wêze is wol echt!’ ropt de ko him nei.

				‘Ik bin net bliid, want it bestiet net. It is gewoan dyn fantasy.’

				‘Toch seachst it,’ balt de ko. 

				‘Ja, omdatsto it seist,’ mompelet de boer. 

